Հավելված

N _______ հրամանի
ԾՐԱԳԻՐ
«Հայաստանը խաղաղության խաչմերուկում» միջազգային ֆոլկլորային փառատոնի
1. Ծրագիրն իրականացնող կազմակերպության անվանումը
«Ավանդական տոների վերածնունդ» կրթա-մշակութային ՀԿ
2. Կազմակերպության գտնվելու վայրը
Ք. Երևան, Զաքիյան 6, բն. 30 

3. Ծրագրի բովանդակությունը
3. 1. Բովանդակություն
Ծրագիրը մեկնարկել է 2011 թ. Եվրոպայից հրավիրված ավանդական մշակույթի փորձագետների խմբի մասնակցությամբ, որի արդյունքում Հայաստանը միացել է «Խաղաղության մշակույթ» միջազգային ծրագրին, և ՀՀ մշակույթի նախարարության կողմից հիմնադրվել է ամենամյա «Հայաստանը խաղաղության խաչմերուկում» միջազգային ֆոլկլորային փառատոնը:
Այն Հայաստանում իրականացվող միակ միջազգային ֆոլկլորային փառատոնն է, որն ուղղված է ոչ նյութական մշակութային ժառանգության պահպանմանն ու հանրահռչակմանը: Այս տարի փառատոնին Հայաստանից մասնակցելու են «Տոնացույց», «Բյուրական», «Կարոտ», «Ալեակ», «Մասունք», «Նուբար» պարային և երաժշտական խմբերը, Լերնապատ համայնքի ֆոլկլորային խմբերը և «Սուրբ Կարապետ» թատերախումբը, իսկ արտերկրից՝ Լիտվայի «Սելուոնա» և Վրաստանի «Գորդա» ֆոլկ և հնագույն երաժշտության խմբերը:
Փառատոնի ընթացքում կազմակերպվելու են համերգներ, երթեր, ցուցահանդեսներ, ազգային ուտեստների ներկայացումներ Երևանում, Փամբակում, Աշտարակում և Բյուրականում, ինչպես նաև ճանաչողական էքսկուրսիաներ Ամբերդում, Գառնիում, Գեղարդում, Էջմիածնում և այլ վայրերում: Նախատեսվում են հանդիպումներ ուսանողների հետ և մշակութային փոխանակությունների այլ ծրագրեր:
3.2. Նպատակը
Փառատոնի հիմնական նպատակը տարբեր ազգերի ժողովրդական մշակույթի և միջմշակութային երկխոսության միջոցով տարածաշրջանում խաղաղության մշակույթի տարածումն է, միջմշակութային համագործակցության նոր եզրերի ստեղծումը, ժողովուրդների բարեկամության ամրապնդումը, մշակույթների ճանաչելիության բարձրացումը, ինչպես նաև տեղական համայնքների մշակութային և սոցիալ-տնտեսական զարգացումը:

3.3. Անցկացման վայրերը
ՀՀ Արագածոտնի մարզի Բյուրական համայնք, Աշտարակ քաղաք, ՀՀ Լոռու մարզի Փամբակ համայնք և Երևան:
3.4. Անցկացման ժամկետը
2018 թ. սեպտեմբերի 7-13-ը 

3.5. Ակնկալվող արդյունքները
Արդեն ավանդական դարձած «Հայաստանը խաղաղության խաչմերուկում» փառատոնի իրականացումը կնպաստի տարածաշրջանում խաղաղության մշակույթի տարածմանը և զբոսաշրջության զարգացմանը՝ ազգային ավանդական մշակույթի արժևորման և կրողների միջավայրում ներկայացնելու միջոցով: Բացի այդ կնպաստի գյուղական համայնքների մշակութային կյանքի աշխուժացմանը, միջազգային մշակութային երկխոսության խթանմանը և ազգային մշակույթի հանրահռչակմանը: 

